
Y TEMIR YO‘L TRANSPORTINI 
MAHALLIYLASHTIRISHNI 
MOLIYALASHTIRISH 
MEXANIZMNING HOZIRGI 
HOLATI
Xamrayev Djamshid Panjiyevich
TDIU	mustaqil	tadqiqotchisi,	“Toshkent	metropoliteni”	DUK	
“Iqtisod,	moliya	va	mehnatni	tashkil	qilish”	xizmat	boshlig‘i	
o‘rinbosari

Annotatsiya:	Temir	yo‘l	transportida	mahalliylashtirishni	moliyalashtirish	mexanizmini	tokomillashtirish	bo‘yicha	o‘zbek	va	
xorij	olimlari	o‘rganishlar	olib	bormoqda.	Ushbu	maqolada	mamlakatimizda	temir	yo‘l	transportida	mahalliylashtirishning	
moliyalashtirish	mexanizmini	takomillashtirish	bo‘yicha	ma’lumotlarni	tahlil	qildik.	

Temir	yo‘l	transportida	mahalliylashtirishni	moliyalashtirish	mexanizmini	takomillashtirish	bo‘yicha	Toshkent	metropoliteni	
faoliyati	 tahlili	 	va	mahalliylashtirishni	moliyalashtirish	mexanizmini	 takomillashtirish	masalasi	bo‘yicha	xulosa,	 taklif	va	
amaliy	tavsiyalar	ishlab	chiqdik.

Kalit	 so‘zlar:	Temir	 yo‘l	 transporti,	mahalliylashtirishni	moliyalashtirish	mexanizmini	 takomillashtirish,	mahalliylashtirish	
dasturi,	import	o‘rnini	bosish	siyosati,	mahalliy	xom	ashyo,	mahalliy	ishlab	chiqaruvchilarni	qo‘llab-quvvatlash.

Аннотация:	Узбекские	и	зарубежные	ученые	проводят	исследования	по	совершенствованию	механизма	финанси-
рования	локализации	на	железнодорожном	транспорте.	В	данной	статье	мы	проанализировали	информацию	по	
совершенствованию	механизма	финансирования	локализации	на	железнодорожном	транспорте	в	нашей	стране.

Нами	разработаны	заключение,	предложение	и	практические	рекомендации	по	вопросу	анализа	деятельности	
Ташкентской	агломерации	по	совершенствованию	механизма	финансирования	локализации	на	железнодорож-
ном	транспорте	и	совершенствованию	механизма	финансирования	локализации.

Abstract:	Uzbek	and	foreign	scientists	are	conducting	studies	on	improving	the	financing	mechanism	of	localization	in	
railway	transport.	In	this	article,	we	have	analyzed	information	on	improving	the	mechanism	of	financing	localization	in	
railway transport in our country.

We have developed a conclusion, proposal and practical recommendations on the issue of the analysis of the operation 
of	the	Tashkent	metropolitan	area	on	the	improvement	of	the	financing	mechanism	of	localization	in	railway	transport	and	
the	improvement	of	the	mechanism	of	localization	financing.

Key words:	Railway	transport,	localization	financing	mechanism,	localization	program,	import	substitution	policy,	local	raw	
materials, support for local producers.

K I R I S H
Jahon	miqyosidagi	murakkab	jarayonlarni	va	mamlakatimiz	bosib	o‘tgan	taraqqiyot	natijalarini	chuqur	tahlil	

qilgan	holda,	 keyingi	 yillarda	 “Inson	qadri	 uchun”	 tamoyili	 asosida	 xalqimizning	 farovonligini	 yanada	oshirish,	
iqtisodiyot	tarmoqlarini	transformatsiya	qilish	va	tadbirkorlikni	jadal	rivojlantirish,	inson	huquqlari	va	manfaatlarini	
so‘zsiz	ta’minlash	hamda	faol	fuqarolik	jamiyatini	shakllantirishga	qaratilgan	islohotlarning	ustuvor	yo‘nalishlarini	
belgilash	maqsadida	2022–2026-yillarga	mo‘ljallangan	Yangi	O‘zbekistonning	taraqqiyot	strategiyasi	tasdiqlandi1.

Davlat	rahbarining	g‘oyasi	va	tashabbusi	bilan	joriy	etilgan,	Harakatlar	strategiyasi	va	Taraqqiyot	strate-
giyalari	Temir	yo‘l	transport	tizimi	(keyingi	o‘rinda	Toshkent	metropoliteni	deb	yuritiladi)	rivojlanishida	o‘zining	
ijobiy	ko‘rsatmoqda.	So‘nggi	yillarda	Toshkent	metropoliteni	infratuzilmasini	rivojlantirish	maqsadida	qo‘shim-
cha	yer	osti	va	yer	usti	metro	yo‘nalishlari	hamda	metropoliten	bekatlari	barpo	etib	kelinmoqda.	Metropoliten	
harakat	tarkibini	yangilash	maqsadida	to‘qqizta	yangi	to‘rt	vagonli	metro	poezdlari	xarid	qilindi	hamda	23	ta	to‘rt	
vagondan	iborat	metro	poezdlari	kapital	ta’mirlandi.

1	 O‘zbekiston	Respublikasi	Prezidentining	“2022–2026-yillarga	mo‘ljallangan	Yangi	O‘zbekistonning	taraqqiyot	strategiyasi	to‘g‘risida”-
gi, 2022-yil 28-yanvardagi PF-60-sonli Farmoni.

YA D A B I Y O T L A R  T A H L I L I  V A  M E T O D O L O G I YA
Ushbu	tadqiqot	ishi	mamlakatimizda	temir	yo‘l	transportida	mahalliylashtirishni	moliyalashtirish	mexanizmlarini	

takomillashtirish	yo‘nalishlariga	muvofiq	bajarilgan.	mamlakatimizda	Temir	yo‘l	transportida	mahalliylashtirishni	moli-
yalashtirishni	rivojlantirish,	uni	davlat	tomonidan	tartibga	solish	va	iqtisodiy	mexanizmlarini	takomillashtirishning	
nazariy-metodologik	asoslari	bo‘lib	xizmat	qiladi.

Iqtisodiyotni	 davlat	 tomonidan	 tartibga	 solinishi	 hamda	 temir	 yo‘l	 transportida	mahalliylashtirishni	moli-
yalashtirishni	rivojlantirishning	nazariy	jihatdan	xorijlik	olimlardan	X.	Cheneri,	M.	Bruno,	A.	Straug,	N.	Karterlar	
va	boshqalarning	ilmiy	ishlarida	atroflicha	tahlil	qilingan.	

Mamlakatimizda	ishlab	chiqarishni	mahalliylashtirishni	nazariy-amaliy	izlanishlar	asosida	izchil	o‘rganilm-
oqda.	Jumladan,	ushbu	muammolar	O‘zbekiston	olimlari	 I.	X.	Boboyev,	M.	R.	Boltabayev,	Sh.	I.	Mustafaku-
lov,	G.	N.	Matchina,	T.	I.	Iskandarov,	N.	Q.	Boboxo‘jayev,	O.	A.	Sultonxo‘jayev,	R.	Sayfulina,	S.	M.	Mansurov,	
T.	T.	Topvoldiyev,	R.	R.	Raxmanov,	D.	A.	Mirxanova	va	boshqa	iqtisodchi	olimlar	tomonidan	tadqiq	etilgan.

Umumlashgan	iqtisodiy	tahliliy	metodika	statistik-analitik	tizimli	tahlil	qilish,	sistemali	qiyosiy	taqoslama	tah-
lil,	iqtisodiy	matematik	modellashtirish,	guruhlash	va	ekspert	baholash,	iqtisodiy	bashorat	uslublari	qo‘llanildi.

M U H O K A M A
So‘nggi	yillarda	Toshkent	metropoliteni	infratuzilmasini	rivojlantirish	maqsadida	qo‘shimcha	yer	osti	va	yer	

usti	metro	yo‘nalishlari	hamda	metropoliten	bekatlari	barpo	etib	kelinmoqda.	Metropoliten	harakat	tarkibini	yan-
gilash	maqsadida	o‘nbeshta	yangi	to‘rt	vagonli	metro	poezdlari	xarid	qilindi	hamda	24	ta	to‘rt	vagondan	iborat	
metro	poezdlari	kapital	ta’mirlandi.	Yunusobod	yo‘nalishida	uzunligi	2,9	km	bo‘lgan	yer	osti	metropoliten	liniyasi	
hamda	“Yunusobod”	va	“Turkiston”	bekatlari	barpo	etildi,	yer	usti	halqa	metropoliten	 liniyasining	I	bosqich	–	
11,7	km	uzunlikdagi	7	ta	bekatdan	iborat	bo‘lgan	qismi	hamda	6,2	km	uzunlikdagi	Sergeli	yer	usti	metropoliten	
liniyasining 5 ta bekati foydalanishga topshirildi.

2016–2021-yillarda	amalga	oshirilgan	ishlar	natijasida	metropoliten	liniyasining	umumiy	uzunligi	38	km	dan	
59	km	ga,	bekatlar	soni	29	tadan	43	taga	yetkazildi,	Toshkent	metropolitenida	yo‘lovchilar	tashish	quvvati	2016-yil-
ga	nisbatan	2	barobarga	oshib,	kunlik	yo‘lovchi	tashish	160	ming	yo‘lovchidan	360	ming	yo‘lovchiga	yetkazildi.	
Toshkent	shahrida	yer	usti	halqa	metropoliten	liniyasining	II	bosqich	–	13	km	uzunlikdagi	7	ta	bekatdan	iborat	
“Qo‘yliq–Qipchoq”	uchastkasida	qurilish	ishlari	amalga	oshirilmoqda.	

Toshkent	metropoliteni	quyidagi	tartibda	moliyalashtirish	mexanizmini	amalga	oshiradi:

■	Toshkent	metropolitenda	yo‘lovchilarga	xizmat	ko‘satishdan	tushadigan	daromadlar	hisobidan	o‘zini	o‘zi	
moliyalashtiradi.

■	Cheklangan	tariflar	bo‘yicha	xizmatlar	ko‘rsatilishi	munosabati	bilan	ko‘radigan	zararlarni	mahalliy	byud-
jet mablag‘lari hisobidan moliyalashtirish.

■	O‘zbekiston	Respublikasi	Prezideti,	Vazirlar	Mahkamasi	qaror	va	 farmonlari	asosida	Toshkent	metro-
politeni faoliyatining samaradorligini oshirish bo‘yicha Respublika byudjet mablag‘lari hisobidan moli-
yalashtirish. 

Toshkent	shahar	transportini	rivojlantirish	Konsepsiyasi	yo‘lovchi	tashish	transporti	tizimining	tezkor	rivojla-
nishi,	ularning	barcha	turlarini	muqobillashtirish	va	kelajakda	shahar	ko‘chalarining	rivojlanishini	o‘z	ichiga	ola-
di.	Toshkent	metropoliteni	hozirgi	vaqtga	qadar	jamoat	transportining	eng	katta	talabga	ega	bo‘lgan,	ekologik	
toza,	qulay	va	arzon	transport	turi	hisoblanib,	2021-yilda	umumiy	shahar	yo‘lovchilarni	tashishdagi	salmog‘i	48	
foizni	tashkil	etgan.

N A T I J A L A R
Toshkent	metropoletenining	asosiy	faoliyati	Toshkent	shahar	aholisi,	mamlakatimiz	va	boshqa	davlatlardan	

kelgan	mehmonlariga	xavfsiz	va	qulay	xizmat	ko‘rsatishga	qaratilgan.	Yo‘lovchilariga	xizmat	ko‘rsatuvchi	sha-
harning,	Respublikaning	yetakchi	jamoat	transporti	hisoblanada.	“Toshkent	metropoliteni”	davlat	unitar	korxo-
nasi	yo‘lovchilarga	xizmat	ko‘rsatish	ko‘rsatkichlarining	2016–2021-yillardagi	tahlili	metropolitendan	foydalanu-
vchi yo‘lovchilarning soni yildan yilga ortishi, yangi bekatlar ochilishi, metropoliten parkida harakat tarkiblari va 
yangi	xarid	qilingan	harakat	tarkibi	sonlarining	ortishi,	yangi	ish	o‘rinlari	tashkil	qilinishi	va	daromod	miqdorining	
barqaror	o‘sish	sur’atiga	ega	ekanligidan	dalolat	beradi	(1-jadval).

Y 1 - j a d v a l: “Toshkent metropoliteni” DUK faoliyatining asosiy ko‘rsatkichlari dinamikasi2

№ Ko‘rsatkichlar O‘lchov birligi 2016-yil 2017-yil 2018-yil 2019- yil 2020- yil 2021-yil

1 Yo‘lochilar hajmi mln. kishi 53,49 59,70 68,64 79,23 38,81 101,77

2 Daromad mlrd. so‘m 60,89 78,30 85,06 115,55 57,17 157,54

3 Bekatlar soni dona 29 29 29 29 38 43

4 Umumiy	uzunlik kg 38,25 38,25 38,25 38,25 59,05 59,05

5 Harakat tarkiblari soni dona 49 49 49 54 54 64

6 Ishchilar soni dona 2987 3037 3253 3944 4279 5293

Toshkent metropoliteni moliyaiy ko‘rsatkichlarining 2016–2021-yillardagi tahlili shuni ko‘rsatadiki, harakat 
xavfsizligi	bo‘yicha	ko‘rilgan	choralarning	ijobiy	natijasi	daromadlarning	barqaror	o‘sishiga	olib	kelgan.	Xususan,	
metropolitenning	 2016-yilda	 53,49	 million	 yo‘lovchilarga	 xizmat	 ko‘rsatilib,	 60,89	 mlrd.so‘m	 daramod	 olingan	
bo‘lsa,	2021-yilda	yo‘lovchilarga	xizmat	ko‘rsatish	1,9	martaga	oshib,	101,77	million	yo‘lovchilarga	va	daromad	
miqdori	2,6	barobarga	oshib,	157,54	mlrd.so‘mga	teng	bo‘lgan	(1-rasm).	

 
2016-yil 2017-yil 2018-yil 2019-yil 2020-yil 2021-yil

yo‘lovchi (mln. yo‘lovchi) daromad (mlrd. so‘m)

1 - r a s m: “Toshkent metropoliteni” DUK yo‘lovchilar oqimi va daromadning o‘sishi3

Toshkent	metropolitenida	yo‘lovchilar	oqimi	va	daromadlarning	o‘sishi,	korxonada	amalga	oshirilayotgan	
ijtimoiy-iqtisodiy	islohotlar,	harakat	tarkiblarni	modernizatsiya	qilish,	texnik	yangilash	jarayonlarini	jadallashtir-
ishga	qaratilganligi	nafaqat	korxona	rivojlanishi,	shu	bilan	birga	shahar	infratuzilmasini	rivojlanish	uchun	ham	
juda muhim hisoblanadi. 

E’tirof	etish	joizki,	jahon	iktisodiyotining	xozirgi	globallashuv	sharoitida	yanada	yukori	marralarga	erishish	
uchun	korxona	moliyalashtirish	strategiyasini	bo‘yicha	qarorlari	qabul	qilish	imkoniyatini	yaratadigan	boshqaruv	
hisobi	samaradorligini	oshirish	hamda	moliyalashtirish	strategiyasini	yanada	rivojlantirish	dolzarb	masaladir.

Xo‘jalik	faoliyatidan	olingan	daromadlar,	o‘zining	investitsiyalari	va	xorijiy	investitsiyalar,	byudjetdan	ajratiladi-
gan	mablag‘lar,	shuningdek	qonun	hujjatlarida	taqiqlanmagan	boshqa	manbalar	shahar	yo‘lovchilar	tashuvchilari	
faoliyatini moliyalashtirishning manbalari hisoblanadi.

Shahar	yo‘lovchilar	transporti	tashuvchilarining	yo‘l	qo‘yiladigan	doiradagi	tariflar	bo‘yicha	yo‘lovchilar	va	
bagaj	tashish	xizmatlari	ko‘rsatish	munosabati	bilan	ko‘rgan	zarari	Vazirlar	Mahkamasi	tomonidan	belgilangan	
tartibda	tegishli	mahalliy	byudjet	hisobidan	qoplanadi4. 

O‘zbekiston	Respublikasi	Vazirlar	Mahkamasining	“Umumiy	foydalaniladigan	transportda	yo‘lovchi	tashu-
vchilar faoliyatini hamda ularni moliyalashtirish tartibini takomillashtirish to‘g‘risida” 2012-yil 17-sentyabrdagi 
273-sonli	qaroriga	asosan:

2 “Toshkent metropoliteni” DUK faoliyatining 2016–2021-yilgi statistika hisobot ma’lumotlari.
3	 Tadqiqotlar	natijasida	muallif	tomonidan	tuzilgan.
4	 O‘zbekiston	Respublikasi	“Shahar	yo‘lovchilar	transporti	to‘g‘risida”	1997-yil	25-apreldagi	419-I-sonli	qonunning	15-moddasi.



57

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz

2023-yil, iyun.  № 6-son.

IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

YFuqarolarning	ayrim	toifalarining	transportda	bepul	va	imtiyozli	yurishi	bilan	bog‘liq	holda	tashuvchilarning	
olinmay	qoladigan	daromadlarini	subsidiyalar	berish	orqali	qoplash;	

Toshkent	metropolitenida	kunduzi	soat	10:00	dan	16:00	gacha	bo‘lgan	kunduzgi	davrda	pensionerlarni	
bepul	tashishda	olinmay	qoladigan	daromadlarni	qoplash5;	

Cheklangan	tariflar	bo‘yicha	yo‘lovchilar	va	bagajni	tashish	bo‘yicha	xizmatlar	ko‘rsatilishi	munosabati	bilan	
shahar	yo‘lovchi	tashish	transporti	tashuvchilari	ko‘radigan	zararlarni	qoplanishi	mahalliy	byudjet	mablag‘lari	hi-
sobidan	moliyalashtirish	belgilangan.	Toshkent	metropoliteni	cheklangan	tariflar	bo‘yicha	yo‘lovchilarga	xizmat-
lar	ko‘rsatilishi	munosabati	bilan	2019–2021-yillarda	ko‘rgan	zararlarni	qoplanishi	mahalliy	byudjet	mablag‘lari	
hisobidan	moliyalashtirish	dinamikasini	tahlil	qilganda,	ushbu	ko‘rsatkich	yildan	yilga	oshib	borishini	ko‘rishimiz	
mumkin (2-jadval).

2 - j a d v a l: “Toshkent metropoliteni” DUK 2019–2021-yillarda ko‘rgan zararlarni qoplanishi mahalliy byudjet 
mablag‘lari hisobidan moliyalashtirish dinamikasi6

№ Ko‘rsatkichlar O‘lchov birligi 2019-yil 2020-yil 2021-yil

1
Fuqarolarning	 ayrim	 toifalarining	 transportda	 bepul	 va	 imtiyoz-
li	yurishi	bilan	bog‘liq	holda	tashuvchilarning	olinmay	qoladigan	
daromadlarini	subsidiyalar	berish	orqali	qoplash

mlrd. so‘m 5,15 2,69 4,59

2
Toshkent	metropolitenida	kunduzi	 soat	10:00	dan	16:00	gacha	
bo‘lgan	kunduzgi	davrda	pensionerlarni	bepul	tashishda	olinmay	
qoladigan	daromadlarni	qoplash

mlrd. so‘m 3,80 1,88 3,15

3
Cheklangan	 tariflar	 bo‘yicha	 yo‘lovchilar	 va	 bagajni	 tashish	
bo‘yicha	xizmatlar	ko‘rsatilishi	munosabati	bilan	shahar	yo‘lovchi	
tashish	transporti	tashuvchilari	ko‘radigan	zararlarni	qoplanishi

mlrd. so‘m 9,0 27,16 53,52

Mahalliy	byudjet	mablag‘lari	hisobidan	“Toshkent	metropoliteni”	DUK	2019–2021-yillarda	ko‘rgan	zararlar-
ni	qoplanishini	moliyalashtirish	dinamikasi	 tahlili	 shuni	 ko‘rsatadiki,	 cheklangan	 tarifda	yo‘lovchilarga	xizmat	
ko‘rsatish natijasida yildan yilga yo‘lovchilarning ko‘payishi, byudjet tomonidan berilayotgan subsidiyalarning 
miqdoini	ortishiga	olib	kelgan.

Xususan,	metropolitenning	2019-yilda	korxona	ko‘rgan	zararni	qoplash	uchun	mahalliy	byudjet	mablag‘lari	
hisobidan	9,0	mlrd.	so‘m	mablag‘	ajratilgan	bo‘lsa,	2021-yilda	korxona	ko‘rgan	zararni	qoplash	uchun	mahalliy	
byudjet	mablag‘lari	hisobidan	olingan	subsidiya	miqdori	16,82	martaga	oshib,	53,52	mlrd.	so‘mga	teng	bo‘lgan	
(2-rasm).

2020-yil2019-yil 2021-yil

ko‘rgan	zararni	qoplash

imtiyozli	yo‘lovchilar

imtiyozli	pensionerlar

2 - r a s m: Mahalliy byudjet mablag‘lari hisobidan “Toshkent metropoliteni” DUK moliyalashtirish7

5	 O‘zbekiston	Respublikasi	Vazirlar	Mahkamasining	2017-yil	9	martdagi	128-sonli	qarori.
6 “Toshkent metropoliteni” DUK faoliyatining 2019-2021-yillik statistika hisobot ma’lumotlari.
7	 Tadqiqotlar	natijasida	muallif	tomonidan	tuzilgan.

Y Mahalliy byudjet mablag‘lari hisobidan “Toshkent metropoliteni” DUK 2019–2021-yillarda ajratilgan subsidi-
yalarni	ajratilishi,	korxona	zaruriy	ehtiyot	qismlarni	xarid	qilish,	bekatlarni	joriy	ta’mirlash,	harakat	xavfsizligini	
ta’minlash	va	elektrenergiyadan	vujudga	kelayotgan	qarzdorliklarni,	shuningdek,	majburiy	to‘lovlarni	o‘z	vaqtida	
to‘lash	uchun	juda	muhim	hisoblanadi.	E’tirof	etish	joizki,	korxona	cheklangan	tariflarda	yo‘lovchilarga	xizmat	
ko‘rsatuvchi,	 shahar	 jamoat	 transporti	 hisoblanib,	 vujudga	 kelayotgan	moliyaviy	 zararlarni	mahalliy	 byudjet	
parametrlari	 doirasida	 to‘g‘ri	 taqsimlanishi	 va	 o‘z	 vaqtida	 to‘lanishi,	 korxonaning	 kelgusi	 faoliyatini	 samarali	
tashkil	etish	uchun	bugungi	kunning	juda	dolzarb	masalasi	hisoblanadi.

O‘zbekiston	Respublikasi	Prezidenti,	Vazirlar	Mahkamasi	qaror	va	farmonlari	asosida	Toshkent	metropolit-
eni faoliyatining samaradorligini oshirish bo‘yicha 2019–2021-yillarda Respublika byudjet mablag‘lari hisobidan 
moliyalashtirish	dinamikasini	tahlil	qilganda,	ushbu	ko‘rsatkich	yildan	yilga	oshib	borishini	ko‘rishimiz	mumkin	
(3-jadval).

3 - j a d v a l: Toshkent metropoliteni faoliyatining samaradorligini oshirish bo‘yicha 2019–2021-yillarda 
Respublika byudjet mablag‘lari hisobidan moliyalashtirish dinamikasi8

№ Ko‘rsatkichlar O‘lchov birligi 2019-yil 2020-yil 2021-yil

1 Harakat	tarkiblarini	modernizatsiya	qilish	 mlrd. so‘m 76,84 92,0

2 Yangi	bekatlar	qurish mlrd. so‘m 378,02 553,52 1337,4

3 Yangi	harakat	tarkiblarini	xarid	qilish mln. yevro 34,0 63,7

Toshkent metropoliteni faoliyatining samaradorligini oshirish bo‘yicha 2019–2021-yillarda Respublika byud-
jet	mablag‘lari	hisobidan	moliyalashtirish	dinamikasi	tahlili	shuni	ko‘rsatadiki,	yildan	yilga	shahar	infratuzilmasini	
rivojlantirish,	yo‘lovchilarga	qulayliklar	yaratish	maqsadida	yangi	bekatlar	tashkil	etish,	metropolitenda	mavzud	
xizmat	muddatini	o‘tagan	harakat	 tarkiblarini	modernizatsiya	qilish	orqali	ularning	xizmat	muddatini	15	yilga	
uzaytirish	shuningdek,	kunning	tig‘iz	vaqtlarida	shahar	aholisini	qisqa	vaqt	oralig‘ida	o‘z	manzilllariga	borish-
larida	oraliq	intervallarni	qisqartirish	uchun	yangi,	energiyatejamkor	harakat	tarkiblarini	xarid	qilishi	natijasida	
Respublika	byudjet	tomonidan	berilayotgan	subsidiyalarning	miqdori	ortishiga	olib	kelgan.	Xususan,	metropo-
liten	harakat	tarkiblarini	yangilash	va	oraliq	intervallarni	qisqartirish	maqsadida	2019-yilda	Respublika	byudjet	
mablag‘lari	hisobidan	34,0	mln.	yevro	mablag‘	ajratilgan	bo‘lsa,	2021-yilda	yangi	harakat	tarkiblarini	xarid	qilish	
uchun	Respublika	byudjet	mablag‘lari	hisobidan	olingan	subsidiya	miqdori	2,0	martaga	oshib,	63,7	mln.	yevro	
teng bo‘lgan (3-rasm).

harakat	tarkiblarini	modernizatsiya	qilish

yangi	bekatlar	qurish

yangi	harakat	tarkiblarini	xarid	qilish

2019-yil 2020-yil 2021-yil

3 - r a s m: Respublika byudjet mablag‘lari hisobidan “Toshkent metropoliteni” DUK moliyalashtirish9

Respublika byudjet mablag‘lari hisobidan “Toshkent metropoliteni” DUK 2019-2021-yillarda ajratilishi, met-
ropoliten	 yo‘nalishlarni	 va	masofasini	 kengaytirish,	 harakat	 tarkiblarini	modernizatsiya	 va	 yangilash,	 shahar	
aholisini	qulay	va	xavfsiz	 transport	 vositasi	bilan	 ta’minlash,	 shuningdek,	 shahar	 infratuzilmasini	 rivojlanishi	
uchun juda muhim hisoblanadi.

8 “Toshkent metropoliteni” DUK faoliyatining 2019-2021-yillardagi statistika hisobot ma’lumotlari.
9	 Tadqiqotlar	natijasida	muallif	tomonidan	tuzilgan.

YE’tirof	etish	joizki,	korxona	moliyaviy	zararda	ishlovchi	jamoat	transporti	bo‘lganligi,	uning	kelgusi	faoliya-
tini	 samarali	 tashkil	 etish,	harakat	 xafsizligini	 ta’minlash,	 shahar	 infrastrukturasini	 rivojlantirish,	metropoliten	
harakat	 tarkiblarini	modernizatsiya	va	yangilarini	xarid	qilish,	ma’naviy	eskirga	 import	ehtiyot	qismlar	va	as-
bob-uskunalarni	xarid	qilinishida	katta	miqdorda	mablag‘	talab	qilinayotganligi	va	ushbu	mablag‘larni	Respub-
lika	byudjet	mablag‘lari	hisobidan	moliyalashtirish	bugungi	kunning	juda	dolzarb	masalasi	hisoblanadi.

Toshkent	metropolitenida	 yo‘lovchilarga	 xizmat	 ko‘rsatish	 sifatini	 yanada	oshirish,	 yo‘lovchilar	 tashishni	
boshqarishda	zamonaviy	axborot	texnologiyalarini	 joriy	etish,	metropoliten	infratuzilmasini	saqlash	va	undan	
foydalanish	ishlarini	samarali	tashkil	etish	hamda	Toshkent	metropoliteni	faoliyatini	takomillashtirish	maqsadi-
da	O‘zbekiston	Respublikasi	Prezidentining	“Toshkent	metropoliteni	faoliyatining	samaradorligini	oshirish	cho-
ra-tadbirlari	to‘g‘risida”	2021-yil	16-oktyabrdagi	PQ-5260-son	qarori	qarori	qabul	qilindi.

Ushbu	qarorning	1-ilovasida	“2021–2023-yillarda	Toshkent	metropolitenida	yo‘lovchi	tashish	va	poezdlar	
harakati	xavfsizligini	ta’minlashga	qaratilgan	birinchi	navbatdagi”	chora-tadbirlar	rejasini	amalga	oshirish	uchun	
“O‘zbekiston	temir	yo‘llari”	AJdan	1	494	mln.	doll.,	Davlat	byudjetidan	13	959	mln.	doll.	va	Xorijiy	moliya	institut-
lari mablag‘lari hisobidan 96 400 mln. doll. jami 111 853 mln. doll. ajratilishi belgilangan (4-jadval).

4 - j a d v a l: 2021–2023-yillarda Toshkent metropolitenida yo‘lovchi tashish va poezdlar harakati xavfsizligini 
ta’minlash uchun ajratilgan mablag‘lar10

№ Moliyalashtiruvchilar O‘lchov birligi 2021-yil 2022-yil 2023-yil

1 Davlat byudjetidan mln. doll. 6762 5240 1957

2 Xorijiy moliya institutlari mln. doll. 96400

3 “O‘zbekiston	temir	yo‘llari”	AJ	 mln. doll. 1494

Shuningdek,	qarorning	2-ilovasida	metropolitenda	2022-yilda	amalga	oshirish	lozim	bo‘lgan	chora-tadbir-
lar	doirasida	“YO‘L	XARITASI”	tasdiqlangan	bo‘lib,	unda	metopoliten	harakat	tarkiblarini	modernizatsiya	qilish	
va	yangi	oraliq	vagonlarini	xarid	qilish	belgilangan.	Ushbu	 topshiriq	 ijrosini	 taminlash	maqsadida	2022-yilda	
Toshkent	metropolitenida	16	metro	vagonlarini	(2	harakat	tarkibini)	modirnizasiya	qilish	orqali	xizmat	muddatini	
15	yilga	uzaytirishga	44,7	mlrd.	va	20	oraliq	vagon	ishlab	chiqarishga	80,0	mlrd.	so‘m	jami	124,7	mlrd.	so‘m	
ajratildi11.

Xalq	 deputatlari	Tokent	 shahar	 kengashining	 “2022-yil	 uchun	Toshkent	 shahar	mahalliy	 byudjetini	 taq-
simlash	to‘g‘risida”	2021-yil	30-dekabrdagi	VI-53-165-14-0-K/21-sonli	qarori	3-ilovasi	asosan,	“Toshkent	met-
ropoliteni”	DUKga	Toshkent	metropolitenida	 kunduzi	 soat	 10:00	dan	16:00	gacha	bo‘lgan	 kunduzgi	 davrda	
pensionerlarni	bepul	tashishdan	va	bepul	yurish	huquqini	beradigan	yagona	guvohnomalar	bo‘yicha	hisobga	
olinadigan	yo‘lovchilarni	tashish	natijasida	olinmay	qoladigan	daromadlarni	qoplash	hamda	Cheklangan	tariflar	
bo‘yicha	yo‘lovchilar	 tashish	hisobidan	yuzaga	keladigan	zararlarni	qoplash	uchun	57	266	014,0	ming	so‘m	
hamda	 O‘zbekiston	 Respublikasi	 Prezidentining	 2021-yil	 16-oktyabrdagi	 PQ-5260-sonli	 qarori	 xarajatlarini	
qoplash	uchun	59	316	800,0	ming	so‘m,	jami	116	582	814	ming	so‘m	mablag‘	ajratildi	(5-jadval).

5 - j a d v a l: “Toshkent metropoliteni” DUK 2022-yilda mahalliy byudjet mablag‘lari hisobidan moliyalashtirish12

№ Ko‘rsatkichlar O‘lchov 
birligi 2022-yil

1 Fuqarolarning	ayrim	toifalarining	transportda	bepul	va	imtiyozli	yurishi	bilan	bog‘liq	holda	
tashuvchilarning	olinmay	qoladigan	daromadlarini	subsidiyalar	berish	orqali	qoplash mlrd. so‘m 11,5

2 Toshkent	metropolitenida	kunduzi	soat	10:00	dan	16:00	gacha	bo‘lgan	kunduzgi	davrda	
pensionerlarni	bepul	tashishda	olinmay	qoladigan	daromadlarni	qoplash mlrd. so‘m 4,2

3
Cheklangan	 tariflar	 bo‘yicha	 yo‘lovchilar	 va	bagajni	 tashish	bo‘yicha	 xizmatlar	 ko‘rsatili-
shi	munosabati	bilan	shahar	yo‘lovchi	tashish	transporti	tashuvchilari	ko‘radigan	zararlarni	
qoplanishi

mlrd. so‘m 121,56

10	 Tadqiqotlar	natijasida	muallif	tomonidan	tuzilgan.
11	 O‘zbekiston	Respublikasi	Prezidentining	2022-yil	22-yanvardagi	PQ-98-sonli	qarori.
12 “Toshkent metropoliteni” DUK faoliyatining 2022-yilgi statistika hisobot ma’lumoti.

Toshkent	metropoliteni	mahalliylashtirishni	moliyalashtirish	mehanizmini	xulosa	qilib	aytadigan	bo‘lsak,	korxo-

na	pensionerlarga	bepul	xizmat	ko‘rsatish	natijasida	olinmay	qolingan	daromadlar,	imtiyozli	oylik	yo‘l	chiptalaridan	
olinmay	qolingan	daromadlar	hamda	cheklangan	tariflarda	yo‘lovchilarga	xizmat	ko‘rsatish	natijasida	olinmay	qolin-
gan	daromadlarni	qoplash	maqsadida	respublika	va	mahalliy	davlat	byudjet	mablag‘lari	hisobidan	moliyalashtiriladi.	
Toshkent	metropoliten	asosiy	faoliyatdan	tushadigan	hamda	boshqa	faoliyatdan	tushadigan	daromadlarni	korxona	
xodimlarining	ish	haqlari	va	majburiy	to‘lovlarni	to‘lashga	sarflanishi	ma’lum	bo‘ldi.	Toshkent	metropolitenida	mahal-
liylashtirish	mehanizmlarini	takomillashtirish	maqsadida	cheklangan	tarif	turini	diferentsial	tarif	turiga	o‘zgartirish,	
barcha	metro	bekatlarida	QR-bilet	o‘qiydigan	bankamatlar	o‘rnatish	orqali	tizimni	raqamlashtirish	orqali	kassa	
opperatorlarini	qisqartirish	hamda	metropoliten	boshqa	faoliyatdan	tushadigan	daromad	turlarini	kengaytirish	
takliflarini	kiritdik.

Bizning	fikrimizcha,	bunday	tariflar	miqdoriy	va	sifat	o‘zgarishini	hisobga	oladigan	temir	yo‘l	transportida	
mahalliylashtirish	mexanizmini	samarali	amalga	oshirish	uchun	shart-sharoitlarni	shakllantirishning	yangi	yon-
dashuvlarini	ishlab	chiqishga	imkon	beradi	va	kelgusida	ilmiy	tadqiqotlar	uchun	qo‘llanishi	mumkin.	Xulosa	qilib	
aytganda,	temir	yo‘l	transportida	mahalliylashtirishni	maliyalashtirish	mexanizmini	takomillashtirishning	mohi-
yatini	tushunish	borasida	o‘rganishlar	o‘sib	borayotganligi	korxona	iqtisodiy	taraqqiyotning	barqaror	sur’atlarda	
o‘sishga	erishish	uchun	zarur	bo‘lganligini	ta’kidlash	lozim.	

